
(Астана, Казахстан)
   Теңіз Қорғалжын көлдер ГЕОЖҮЙЕСІНІҢ физико-географиялық жағдайы

Қорғалжын қорығы – Ақмола облысы Қорғалжын ауданында орналасқан мемлекеттік қорық. 1958 ж. ұйымдастырылған. Оған Теңіз – Қорғалжын көлдер жүйесінің біразы енеді (Қорғалжын; Теңіз). Жер аумағы 258,9 мың га (2003). Қорық орналасқан аумақта қыста ауаның температурасы –41 – 42 суық болса, шілдеде температура 38 – 39 -қа жетеді. 125 – 130 күндей аязсыз жайма шуақ болады. Жылына 200 мм шамасында жауын-шашын түседі. Қорықта жоғары сатыдағы өсімдіктердің 331 түрі, атап айтқанда, жусан, көкпек, боз селеу, қызғылт, тобылғы, бидайық, бозшөп, т.б. өседі. Әсіресе, суда өсетін өсімдіктердің 22 түрі мұндағы көлдерге ерекше әсемдік береді. Қорық жан-жануарлар дүниесіне бай. Мұнда сүтқоректілердің 37 түрі, құстардың 294, бауырымен жорғалау-шылардың 3, қосмекенділердің 2, балықтардың 10-нан астам түрлері тіршілік етеді.  Осы таңғажайып тіршілік мекенін қорғап, сақтау үшін  қазіргі заманауи технологиялар қодану қажет [1].

Республикамызда Қорғалжын қорығын ұйымдастырудаға басты мақсаты – қанаттыларды үркітпей, олардың қорын еселеп арттыруға жағдай жасай отырып , осы көлдер иесі болатын аққу, қаз, үйректердің биологиялық ерекшеліктерін зерттеп , олардың өміріндегі нелер құпия сырларды ашу. Теңіз көлін жер шары жұртшылығының назарын аударып отырған тамаша құс – қызыл қаздар базарына айналдыру. Бірақ, қорықтың алдына қойған мақсатын толық жүзеге асыру үшін күні бүгінге дейін кедергі болып, шешілмей келе жатқан кейбір проблемалар бар. Олардың ішіндегі ең бастысы  - көлдерді сумен қамтамасыз ету мәселесі. Соңғы жылдары Нұра және Құланөтпес өзендерінің бойынан 25 – 30 мың гектар шабындық жерді суландыру үшін бірнеше бөгеттер салынғаны мәлім. Бұл жағдай көктемде Қорғалжын көліне су жеткізбей жүр . Соған сәйкес осы көлдің суы тайыздап , тіпті шалшық сулар кеуіп қалады. Осының салдарынан қызылқаз, аққу сияқты құстардың азайып бара жатқаны байқалады. Бұл қорықты шын мәнінде «құс базарына» айналдыру үшін ондағы су деңгейін бір қалыпта ұстау мәселесін дер кезінде шешкен дұрыс [2]. 

Теңіз-Қорғалжын көлдер геожүйесі аймағы Теңіз ойпатының оңтүстік бөлігінде, яғни Қазақ қатпарлы аймағында орналасқан.

Барлық аумақта кең таралуы палозой шөгінділерінен бастау алады, бұл кезеңде  геологиялық құрылым мен құрылымды-тектоникалық  белгілері анықтала бастады. Қатпарлардың ежелгі даму кезеңі – каледондық орта силурда аяқталса,  соңғысы – варисцийлік – палеозойдың аяғында аяқталды. Допалеозойдан бастап бүкіл аумақты аралды теңіз алып жатты, жанартаулы аралдардың ірілері Ерейментау таулы аймағында және Теңіз көлінің маңында Теңіз-Сарысүй тақтасының қалыптасуы аймағында орналасқан. Барлық бұл кезең жанартаулы шөгінділердің қарқындылығымен сипатталады, палеозой қабатының үгілуі қалыптасады. Палеозой шөгінділері негізінен теңіз қалдықтарының шөгінділерінен тұрады (әктас, бос топырақ, саз балшықты тақтатас).

Мезозойдың жалғасуы үшін континеттік шарттар бар. Бұл кезде аймақ қазіргі күнге дейін сақталып қалған пенеплен тәрізді болды. Мезе-кайнозойлық платформалық кезең палеозой фундаментінің жинақтаушы әректімен сипатталады.  Үштік кезеңнің басталуымен Қазақ қалқанының ежелгі қыртысының үгілуі және жұқа құм-батпақты шөгінділердің жинақталуымен сипатталады. Бұл кезеңде континенттік жауын-шашын жинақталып, жазықтықтарда теңіз фацийлері дамиды (палеогенді балшық). Үштік кезеңнің кең таралған шөгінділері гипсті балшықтар, олар құммен, конгломераттармен, доломиттармен және доломитті мергель мен галечниктармен қосылады.

Заманауи төрттік шөгінділер беттік балшықтармен байқалады, олардың қалыңдығы (15-25 м) және карбонаттылығы өте жоғары. Шығу тегі жағынан делювиалды-пролювиалды, аллювиалды және су кеңістігін, өзен-көлдердің террасаларын, су тоғандарын қалыптастырады.

Аймақтың геологиялық даму тарихы Н.Г.Кассин (1947) мен В.А.Николаевтың  (1999) кестесінде көрсетілген [3]. 

Теңіз ойпатының геологиялық  кескіндерінде бірнеше құрылымдары анықталдыы: палеозойлық – құм конгломеранттарының доломиттері мен әктас және кайнозойлықта – көлді-аллювиалды қабаттардың неогендері және ерте плейстоценнен құрылады. Неогенраннеплейстоценді аккумулятивті деңгей рельефте белсенділік етеді. Ол ежелгі көлді және көлді-аллювиальды шөгінділерден тұрады. 

Сур.1 – Теңіз-Қорғалжын көлдер геожүйесінің физико-географиялық картасы
 Зерттеліп отырған аймақтың рельефі геологиялық құрылым мен литологиямен байланысты. Аймақтың екі облыс түрі бар: 1. Бұзылу түрлері (денудация және шайылу) – жазық кеңістіктегі су айрықтары және олардың еңістіктері, 2. Басымды аккумуляция – өзен-көлдердің шұңғымылары. Жалпы рельефтің фөрмасын 1- суреттен көруге болады. 

Ұсақ шоқылы рельеф аумақтың батыс, оңтүстік және оңтүстік батыс бөліктерінде кездеседі. Ұсақ шоқылардың шөгінділері палеозой түрлерімен (тақтатас, құмдар, әктас, мергелдер) және төрттік дәуірдің элювиальды-деллювиальды құрылымдарынан тұрады, олар Терісаққан өзені мен Теңіз көлінің су айрықтарында, яғни Қыпшақ өзені мен Керей көлінің солтүстік жағының ұсақ шоқылы төбешіктерінде орналасқан (биіктігі 400-650 м).

Ұсақ шоқыларды су айырушы және өзен жағасындағы деп бөледі. Төбе және жота шыңдарында құз шоқылары және тасты үгінділер, ал еңісті жерлері элювті-дэлювимен көмкерілген. 

Делювиальды-пролювиальды жазықтықтар мен шоқылар жобаланушы аймақтың солтүстік және оңтүстік-шығыс бөлігінде орналасқан. Олар сары-қызғылт түстес карбонатты балшықтардан және ауыр саздардан құралған. В.А.Николаев оларды ежелгі көлді жазықтықтардан құралған деп қарастырады. Еңістік жазықтарға балшықтар мен әлсіз саздақтар тән.

Төбеаралық пролювиальды-делювиальды және делювиальды-пролювиальды жазықтықтар мен төбелерден тұрады. Олар Терісаққан өзені мен Теңіз көлінің су айрықтарында, яғни Қыпшақ өзені мен Керей көлінің солтүстік жағының ұсақ шоқылы төбешіктерінде орналасқан. Бұл жазықтықтар астыңғы қабат деп аталады.  Төбеаралық жазықтардың барынша көп бөлігі элювиальды және делювиальды қиыршық тастармен көмкерілген. Тереңдігі 0,5-1 метр аралығында.

Керей көлі ауданы және Берден шатқалының солтүстік жағында пролювиальды шлейф қалдықтары кездеседі. Көлді-аллювиальды тегіс жазықтықтар морфогенетикалық рельефтің гінділер құрамамен біріктірілген. Жазықтықтар Нұра өзенінің су айрықтары мен сайларында орналасқан. Олардың биіктігі 25-30 м, ені 2-3 км, кейде олады «дюна» деп атайды. Дюналар бір-бірімен бірігіп, бірнеше километрді құрайды. 

Ірі өзендердің ерекшелігі (Қорғалжын, Теңіз) аккумулятивті көл террасаларының болуы. Заманауи көл шөгінділері Теңіз көлінің  бірінші және екінші терреасаларынан құрылады [4].

Жайылымдықтардың  2 түрлі морфоқұрылымын ажыратуға болады. Олардың бірі алқаптардың тар аймағында орналасқан, ұзындығы 3-4 м, келесі түрі кең аймақтарда , ұзындығы 1,5-2,5 м. 

ТЕҢІЗ – ҚОРҒАЛЖЫН ГЕОЖҮЙЕСІНІҢ ДИНАМИКАСЫН АНЫҚТАУДА  LANDSAT ЖАСАНДЫ ЖЕР СЕРІГІНІҢ ТҮСІРІРІЛІМДЕРІН ПАЙДАЛАНУ
Ғарыштық суреттерді гидрографиялық дешифрлеу мүмкіндігі олардың типіне байланысты. Көрсету мүмкіндігі әр түрлі фотографиялық суреттерде өзен арналарының ені 5-70 м-ге дейін бейнеленеді, ал «Landsat» Жердің жасанды серіктерінен алынған MSS сканерлік суреттерде оның өлшемі 50-100 м-ге дейін өседі, ал метеорологиялық  жасанды серіктерден алынған суреттерде ол көрсеткіш 500-1000 м тең болады. Өзен арналарын дешифрлеу көктем мезгілінде ыңғайлы, себебі аңғардағы сай саладағы қарлар еріп кетеді, ал арналардағы мұз жамылғысы әлі де сақталады. Көбінесе ғарыштық суреттерде жақсы анықталмайтынына қарамастан, ғарыштық суреттерді қолдану арқылы көптеген ірі масштабы деректермен картометриялық жұмыстарды орындау мүмкіндігі туады.
Ғарыштық суреттерді гидрологиялық пайдаланудың ұқсас аспектісі бар болуы мүмкін – ұқсас бассейндерді анықтау, оған зерттелмеген аймақтағы өзен режимінің көпжылдық зерттеу мәліметтердің шектелген санының таралу кезінде жүгінеді [1].

Гидрологиялық үлгілеу. Қазіргі кездегі гидрологияда ағындарды есептеу көп жағдайда гидрологиялық үлгілеу базасында жасалынады. Ол бессейндердегі ағындар болдаудың негізі болып табылады. Ағындардың гидрологиялық үлгісін жасауда бірқатар өлшемдерді ескеру қажет; олардың кейбірі бассейндердегі жалпыгеографиялық жағдайға қатысты болып, ғарыштық суреттерді талдау негізінде алынуы мүмкін [2]. 
Су жиынтықтарының көлділік, батпақтылық, ормандылық сияқты сипаттары ғарыштық суреттерден нақты анықталады. Қармен қоректенетін өзендер үшін суреттер арқылы ағынның түрлі фазада құрылымындағы қатты сұйық түрдегі сумен бассейнді жабу дәрежесі де анықталуы мүмкін: қар еру кезіндегі өзен ауданының қармен жамылған бөлігі; ағынның арнадан тыс фазасы үшін арналық фаза үшін өзен арналарының сулылығы; микрокөлдердің басты уақытша су басулардың су мөлшері.

ТМД елдеріне ағындарды үлгілеу жұмыстары ғарыштық суреттерді әртүрлі гидрологиялық құбылыстарды болжау, зерттеу негізінде қолданады.

Осыған ұқсас жұмыстар АҚШ-та да жүргізіліп жатыр. Үлгілер (мұнда үлгілердің алғашқыларының бірі Теннеси өзеніне істелген) жауын-шашынның белгілі мәндері арқылы ағынды болжау алгоритмі негізінде су жиынтықтарының трансформация функциясы есебімен істелінеді. Ара қашықтық ақпарат бұл үлгілерде суреттерде дешифрленетін ағынға әсер ететін су жиынтықтарын  сипаттамаларын бағалау үшін пайдаланылады.

Қар жамылғыларының еру динамикасы су жиынтықтарының қар басқаны туралы мәліметтері арқылы су басу арналық жүйелер деңгейіндегі судың өзгерісін анықтау үшін оперативті бақылауда болатын жоғарғы рұқсаттағы түсіру аппаратын қолдануды талап етеді [3].
Таулы қар ағынын божау. Бұл бағыттағы жұмыстар ғарыштық зерттеудердің бастапқы кезеңінен жүргізіліп жатыр. 60 жылдардан бастап Гималайдағы қарға байланысты Инд өзенінің ағынын алдымен «Нимбус» және ESSA метеорологиялық Жердің жасанды серіктері, кейіннен NOAA және «Ландсат» арқылы божау жүргізілуде. Қардың еруіне байланысты ағынның болжамдық үлгілері Канада, Скандинавия елдері және АҚШ та қолданылып келеді, әсіресе бұл гидроэлектростанция және ирригация мәселеріне қатысты жұмыстармен байланысты . ТМД елдеріне Амудария мен Сырдария ағындарын болжау үшін Орталық Азия тауларының қарлылығы, таулы Алтайдың Обь өзені үшін және Волга мен Дон бассейндері үшін анықталған.

Осы тәуелділіктері зерттеу мақсатында жазық бассейндерде, соның ішінде Вятка өзені бассейнінде тәжірибе жүргізілді. Алайда нақтымен салыстырғанда максималды шығын есебінің айырмашылығы өте көп атқар жамылғысы бойынша) яғни жазық аудандар үшін бұл әдіс тиімді емес, басқа тәжірибелерді мысалы, Дон бассейнінде су жинақтауыштың қармен жамылған дәрежесі мен қар еруден пайда балған ағын арасындағы корреляция әр жылда әртүрлі сужинақтауыштар үшін түрліше болды. Сол себепті де анықтайтаған тәуелділіктерді болжам жасауда пайдаланбаған жөн[4].

Таудағы су жинақтауыштардағы қар еруінің ағынын бағалау үшін спутниктік мәліметтерді пайдалану үлкен нәтижеге алып келуі мүмкін. Мұнда әр мезгілдегі қар сызығының  жағдайы ағынның негізі факторының көрсеткіші болып табылады. Максималды қар қоры және т.б.

Ғарыштық суреттер арқылы анықталған су жинағының қармен жамылған дәрежесі мен қардың ери бастаған кезегі ауа температурасының оң суммасы арасындағы тәуелділік Варбоза аңғарының көпжылдық әуефотосурет түсірістерінің материалдары біршама анықталған және спутниктік суреттер арқылы Обь өзенінің бассейні үшін бекітілген болатын.

Мұндай тәуелділіктердің сақталуы келесі жолы болатын қар еруінің ағынның индикаторы ретінде қабылдауға болады. Мысалы, мамыр айының соңындағы қар сызығының биіктігі арқылы шілде айындағы Обь, Катунь және Бия өзендерінің суларының орташа айлық шығындарының болжамдық тәуелсіздіктерін анықтау мүмкін болды.

Ағынның пайда болу процесінің көрсеткіші белгілі уақыттағы су жинақтарының қарлылығы ғана емес, сонымен қатар оның өзгеру жылдамдығы да бола алады. Мұндай зерттеулер Амудария бассейнінің жоғары бөлігі үшін жасалған. Наурыз-мамыр айлары аралығындағы қарлылықтың біртіндеп азаюы ғарыштық суреттер арқылы байқалып отырылды.

Жерді қашықтықтан зондтаудың деректері қоршаған орта жағдайын жедел және анық зерттеуге  және табиғи ресурстарды қолдану мен әлемнің объективті бейнесін алуға мүмкіндік беретін тиімді құрал болып табылады. 

Landsat 5 жасанды жер серігі түсірген  суреттерді  геожүйе динамикасын анықтауда пайдалану

                1 - сурет  
 Сурет-1.28.06.2010  жылы ал  екінші сурет 30.07.1986 жылы Landsat 5 жасанды жер серігі түсірген  суреттері . Бұл суреттер landsat  суреттер базасынан алынған. Суреттер 7 каналды. Егер біз үшінші, екінші және бірінші каналдарды құрамдастырсақ онда біз жер бедерінің табиғи яғни адам көзі қабылдайтын  көрінісіне жақын сурет аламыз. Себебі бұл каналдарда көрінетін диапазондар тіркеледі. Мыс: бірінші және екінші суреттер.

Егерде 4- ші каналды  3- ші каналға бөлетін болсақ онда біз  жер бетінің биомассасын көре аламыз.

Үшінші сурет 28.06.2010  жылы ал  төртінші сурет 30.07.1986 жылы түсірілген  суреттер. Суреттегі қанық қара түстер өсімдіктер жамылғысының жоқтығын  көп жағдайда ол өзен немесе көлдерді білдіреді, ал түс ашық болған сайын өсімдіктердің және ормандардың қалыңдығын білдіреді.

Қорыта келгенде Теңіз қорғалжын геожүйесінің соңғы жылдарда өсімдік жамылғысының көңіл адаратындай деңгейде азайғанын білеміз.
Су жүйесі ғарыштық суреттерде жақсы көрінеді. Өзендер мен көлдер теңіздің жағалық сызықтарымен қатар суреттерді кеңістік байлау кезінде негізгі бағдарлау ретінде қолданылады. Гидрологиялық объектілердің анық көрінуі суреттерді гидрографиялық мақсатта қолдану мүмкіндігін қамтамасыз етеді, яғни суқойма (сутоған) жүйелерін картографиялау суреттер көмегімен картометриялық жұмыстарды орындау. Су нысандардың түрлі гидрологиялық сипаттарын анықтау үшін гидрологиялық мақсатта суреттерді күрделі түрде қолдануды, бірақ мұндай жұмыстардың нәтижесінде мынандай бірқатар – міндеттерді шешуге мүмкіндік туады: гидрологиялық үлгілеу, су тасқынының пайда болу себебін анықтау, ағындарды болжау, қар гидрологиясының мәселесін шешу, апатты су тасқындарын зерттеу онымен күресу, ғаламдық суайналымды зерттеу [5-6].

Су басу және тасқындарға бақылау жүргізу. Ғарыштық мәліметтер болжам жасау үшін ғана емес, сонымен қатар түрлі тасқындар, су басуларды, әсіресе апатты құбырыстарды бақылау үшін қолданылады. Бұл мақсатта көрсету мүмкіндігі жоғары ресурсты  спутниктік суреттерін қолданған жөн. Мысалы, 1978 жылы Миссисипи өзенінде болған және сол арқылы су тасқынының салдарымен күресуде қолданылды. Суреттер бойынша келтірілген зардап мөлшері және қорғаныс дамбаларын салу үшін орындар таңдалып алынды. Сонымен қатар, радиолокациялық суреттер арқылы да су тасқыны аудандарын анықтауға болады [6].
Көпзоналы ғарыштық суреттер арқылы көл т.б. су қоймаларды зерттегенде, олардың каталогын жасайды, үлкен көлдердің деңгейін өлшейді (радиольтиметр көмегімен), су құрамын зерттейді: лайлылығы, эвтрофикациясы, судың өндіріс қалдықтарымен ластануы және т.б. «Союз-22» ғарыш кемесінің көп зоналы суреттері арқылы Байкал көліндегі Селенга қатты ағынының таралуы және көл түбінің фаунасын құрту қаупі бар екендігі анықталды. АҚШ-та Флоридадағы Окиноби көлін мысалға ала отырып, оның лайлылығы мен ондағы клорофилдердің бар екендігі анықталып, зерттелді, «Landsat» суреттерінің машиналық өңделуі лайылық, өсімдік және хлорофил құрамы карталарымен анықталады
Үлкен көлдер мен суқоймалардағы мұздықтар жағдайын зерттеу үшін мемлекеттік гидрологиялық институтта арнайы әдістемелік ұсыныстар әзірленген. Суреттер бойынша кішігірім көлдердегі мұздықтардың пайда болу күндері мен олардағы мұздардың еруін анықтау қиын емес, себебі онда ашық дақтар бірден көрінеді. Әртүрлі гидрометеорологиялық көрсеткіштердің кеңістіктік-уақыттық өрістері мен олардың статистикалық құрылымын, сонымен қатар атмосфера мен гидросфераның өзара байланысын зерттеу су алмасудың ғаламдық мәселелерін шешуде негіз бола алады.

